
ARDOR GAMING Agile Pro simsiz 

sichqonchasi

Foydalanish boʻyicha qoʻllanma

Ishonchingiz uchun rahmat! Jamoamiz kompyuter oʻyinlariga boʻlgan ish­

tiyoqingizni toʻliq baham koʻradi, shuning uchun geymerlar uchun akses­

suarlarimiz bilan oʻyin tajribangiz unutilmas boʻlishi uchun barcha kuchi­

mizni sarf­laymiz. Yangi gʻalabalar va eng yorqin taassurotlar! Simsiz sich­

qoncha — kursorni boshqarish va kompyuterga turli buyruqlar berish 

uchun qurilma.

Ehtiyot choralari

• Qurilma konstruksiyasiga hech qanday oʻzgartirish kiritmang.

• Qisqa tutashuvning oldini olish uchun qurilmaning har qanday suyuq­

liklar bilan aloqa qilishiga yoʻl qoʻymang, uning yoniga suyuqlik solin­

gan ochiq idishlarni qoʻymang.

• Qurilmaga elektromagnit nurlanish taʼsir qilishiga yoʻl qoʻymang.

• Qurilma tijorat maqsadlarida foydalanish uchun moʻljallanmagan.

• Qurilma bolalar va jismoniy, sensor yoki aqliy imkoniyatlari cheklan­

gan shaxslar tomonidan foydalanish uchun moʻljallanmagan, ularning 

xavfsizligi uchun masʼul boʻlgan boshqa shaxslar ular ustidan nazoratni 

amalga oshirayotgan hollar bundan mustasno. Bolalarga qurilma bilan 

oʻynashga ruxsat bermang.

Texnik xususiyatlar

• Model: ARDW-​AG​3395-​BK

• Savdo markasi: ARDOR GAMING

• Sichqoncha turi: simsiz

• Optik svetodiodli sensor: PAW3395

• DPI rejimlari: 400 / 800 / 1600 / 2400 / 3200 / 6400 DPI (maks. 26 

000 DPI)

• Maks. kuzatish tezligi: 650 IPS

• Tezlanish: 50 G

• Enkoder: TTC Golden Dustproof

• Batareya sigʻimi: 300 mA·soat

• Batareyani quvvatlash vaqti: taxminan 1,5 soat

• Batareyadan ishlash vaqti: 60 soatgacha (500  Gts chastotada ishla­

ganda)

• Soʻrov chastotasi: 125 / 250 / 500 / 1000 Gts

• Simsiz ulanish standarti: IEEE 802.15.4

• Chastotalar diapazoni: 2405–2475 MGts

• Uzatgich quvvati: 0 dBm

• Yoritgich: RGB (faqat DPI darajasini koʻrsatish uchun)

• Tayyorlangan material: plastik

• Kabel: parakord, Type-C, 1,8 m

• Moslik: Windows

• Sichqoncha oʻlchami: 120 × 60 × 38 mm

• Ogʻirligi: 53 g

Toʻplam tarkibi

• Qurilma

• Kabel

• USB qabul qilgich

• Almashtiriladigan tef­lon oyoqchalar toʻplami

• Almashtiriladigan shisha oyoqchalar toʻplami

• Foydalanish boʻyicha qoʻllanma

Qurilma sxemasi

USB-C ulagichi

Quvvat 

almashtirgichi
«ON» holati

«OFF» holati

Sichqonchaning oʻng tugmasiSichqonchaning chap tugmasi

Gʻildirakcha

Sichqonchaning 

oʻrta tugmasi

Yorugʻlik indikatori
«Oldinga» tugmasi «DPI» tugmasi

«Orqaga» tugmasi

Foydalanishga kiritish

Sichqonchani ulash

1. Sichqonchaning yuqori panelini yeching va toʻplamga kiruvchi USB 

qabul qilgichni chiqarib oling.

2. Qabul qilgichni kompyuterning USB portiga ulang.

3. Sichqonchaning pastki tomonidagi oʻchirgichni tegishli holatga oʻtka­

zib, sichqonchani yoqing.

4. Kompyuterda uskunani oʻrnatish ustasi amalni yakunlashini kuting.

5. Sichqoncha foydalanishga tayyor.

! DIQQAT!

Agar sichqoncha simsiz kanal orqali ulanmasa, uzatkich kompyuter­

ning USB portiga ulanganligiga, shuningdek, sichqonchaning orqa 

tomonidagi quvvat almashtirgichi «ON» holatiga oʻtkazilganligiga 

ishonch hosil qiling. Agar tekshiruvdan soʻng ham sichqoncha ulan­

magan boʻlsa, sichqonchaning chap, oʻrta va oʻng tugmalarini bir 

vaqtda 3 soniya davomida ohista bosing. Svetodiodli indikator sariq 

rangda miltillay boshlaydi, sichqoncha simsiz kanal orqali ulanishi 

kerak. Agar bu sodir boʻlmasa, qoʻllab-quvvatlash xizmatiga xabar 

bering.

Simli va simsiz rejimlar

1. Simli va simsiz rejimlar avtomatik ravishda faollashadi. Simsiz sig­

nal qabul qilgichi kompyuterga ulanganda simsiz rejim faollashadi. 

Sichqoncha kompyuterga kabel yordamida ulanganda simli rejim fa­

ollashadi.

2. Agar sichqoncha simsiz rejimda boʻlgan vaqtda uni kompyuterga 

kabel yordamida ulasangiz, u avtomatik ravishda simli rejimga oʻtadi.

ARDOR GAMING Agile PRO 7



Quvvatni yoqish

• «ON» holati: sichqoncha yoqilgan, yoritgich oʻchirilgan.

• «OFF» holati: sichqoncha oʻchirilgan.

Dasturiy taʼminot (DT)

1. Ushbu sichqoncha uchun sichqoncha sozlamalarini shaxsiylashti­

rishga yordam beradigan DT mavjud.

2. DTni saytdagi mahsulot sahifasidan yuklab olish mumkin.

3. DTni yuklab olishni boshlashdan oldin, uni kerakli mahsulot kartoch­

kasidan yuklab olayotganingizga ishonch hosil qiling (buning uchun 

qutida, foydalanish boʻyicha qoʻllanmada, sichqonchaning orqa to­

monida koʻrsatilgan modelning raqamli-harfli nomini kiriting).

4. DT yordamida makroslar orqali tugmalarni oʻzingizga kerakli buyruq­

larga qayta tayinlashingiz, shuningdek tugmalarning standart qiymat­

larini oʻzgartirishingiz mumkin.

i Izohlar

• Agar DT sichqonchani koʻrmasa, ish stolingizda boshqa biror DT 

ochiq emasligini tekshiring, barcha boshqa DTlarni yopish kerak. 

Agar kompyuteringizga bit­tadan ortiq sichqoncha ulangan boʻlsa, 

avval boshqa sichqonchani uzing.

• Agar ochiq uchinchi tomon DT lari boʻlmasa va faqat bitta sich­

qoncha ulangan boʻlsa, DTni oʻchirib tashlashga harakat qiling, 

antivirus himoyasini vaqtincha oʻchiring, DTni tavsif­langan qoʻl­

lanmaga muvofiq qayta yuklab oling, sichqonchaning DT bilan 

ulanishini tekshiring.

• Agar yuqorida tavsif­langan yechimlar yordam bermagan boʻlsa, 

qoʻllab-quvvatlash xizmatiga xabar bering.

DPI sozlamalari va indikatsiya

1. DPI darajalari: 400 / 800 / 1600 / 2400 / 3200 / 6400. Sensorning 26 

000 DPI maksimal ajratish qobiliyatiga dasturiy taʼminotdagi sozlash 

orqali erishish mumkin.

2. DPI darajasini ketma-ket almashtirish uchun sichqonchaning yuqori 

tomonidagi «DPI» tugmasini bosing. Sichqoncha korpusi ichidagi 

diod rangi joriy DPI darajasini koʻrsatadi:

– 400 DPI: qizil rang;

– 800 DPI: koʻk rang;

– 1600 DPI: yashil rang;

– 2400 DPI: sariq rang;

– 3200 DPI: feruza rang;

– 6400 DPI: binafsha rang.

! DIQQAT!

DPI ni DT (dasturiy taʼminot) yordamida ham sozlash mumkin.

Soʻrov chastotasi

Standart qiymat — 1000 Gts. 125 / 250 / 500 / 1000 Gts qiymatlarini DT 

yordamida sozlash mumkin.

Yoritgich

Ushbu sichqonchada yoritgich faqat DPI darajasini koʻrsatish uchun moʻl­

jallangan.

Quvvatlash

1. Sichqoncha batareyasi zaryadsizlanganda (zaryad 10% dan kam), yo­

rugʻlik indikatori qizil rangda miltillay boshlaydi. Quvvatlash uchun 

sichqonchani tarmoqqa ulang.

2. Quvvatlash vaqtida yorugʻlik indikatori sariq rangda miltillaydi. Quv­

vatlash tugagandan soʻng yoritgich rangi yana joriy DPI darajasini 

koʻrsatadi.

Oʻrnatish, saqlash, tashish (transportirovka), sotish 

va utilizatsiya qilish qoidalari va shartlari

• Qurilma hech qanday montaj yoki doimiy mahkamlashni talab qil­

maydi.

• Qurilma ishlab chiqaruvchida va isteʼmolchida qadoqda, isitiladigan 

xonalarda, havo harorati 5 °C dan 40 °C gacha va havoning nisbiy nam­

ligi 80% dan oshmagan sharoitda saqlanishi kerak. Xonalarda korrozi­

yaga olib keladigan agressiv aralashmalar (kislota va ishqor bugʻlari) 

boʻlmasligi kerak.

• Qurilmani tashish quruq muhitda amalga oshirilishi kerak.

• Qurilma ehtiyotkorlik bilan muomala qilishni talab qiladi, uni chang, if­

losliklar, zarbalar, namlik, olov va h.k. taʼsiridan asrang.

• Qurilmani sotish mahalliy qonunchilikka muvofiq amalga oshirilishi 

kerak.

• Qurilmada nosozlik aniqlanganda darhol vakolatli servis markaziga 

murojaat qilish yoki qurilmani utilizatsiya qilish kerak.

• Mahsulotning xizmat muddati tugagandan soʻng uni oddiy maishiy chi­

qindilar bilan birga tashlab yuborish mumkin emas. Buning oʻrniga u 

amaldagi qonunchilikka muvofiq keyinchalik qayta ishlash va utilizat­

siya qilish uchun elektr va elektron uskunalarni qabul qilish boʻyicha 

tegishli punktga utilizatsiyaga topshirilishi lozim. Ushbu mahsulotning 

toʻgʻri utilizatsiya qilinishini taʼminlash orqali siz tabiiy resurslarni te­

jashga yordam berasiz hamda notoʻgʻri muomala qilinganda yuzaga 

kelishi mumkin boʻlgan atrof-muhit va inson salomatligiga zarar yet­

kazilishining oldini olasiz. Ushbu mahsulotni qabul qilish va utilizatsiya 

qilish punktlari haqida batafsil maʼlumotni mahalliy munitsipal organ­

lardan yoki maishiy chiqindilarni olib ketish korxonasidan olish mum­

kin.

Kafolat haqida maʼlumot

Ishlab chiqaruvchi kafolat muddati davomida qurilmaning uzluksiz ishla­

shini, shuningdek materiallar va yigʻishda nuqsonlar yoʻqligini kafolatlaydi. 

Kafolat muddati mahsulot sotib olingan paytdan boshlab hisoblanadi va 

faqat yangi mahsulotlarga taalluqlidir. Kafolatli xizmat koʻrsatishga, mah­

sulotdan foydalanuvchi qoʻllanmasiga muvofiq foydalanilgan taqdirda, ka­

folat muddati davomida isteʼmolchining aybisiz ishdan chiqqan element­

larni bepul taʼmirlash yoki almashtirish kiradi. Elementlarni taʼmirlash yoki 

almashtirish vakolatli servis markazlari hududida amalga oshiriladi.

Servis markazlari roʻyxati — dns-shop.uz internet-doʻkonining «Servis 

markazi» boʻlimida (dns-shop.uz/uz/service-center/). Shuningdek, mah­

sulot sotib olingan doʻkonga murojaat qilishingiz mumkin.

Kafolat muddati: 18 oy. Xizmat muddati: 24 oy.

Qoʻshimcha maʼlumot

Manufacturer: Shenzhen Xinchunqi Technology Co., Ltd. 501 Bailichun 

building, no.28, Xintang road, Xintian community, Fuyong street, Baoan 

district, Shenzhen, China.

Ishlab chiqaruvchi: Shenzhen Xinchunqi Technology Co., Ltd. 501, Baili­

chun binosi, Xintang shossesi 28, Xintian Community, Fuyong koʻchasi, 

Baoan tumani, Shenzhen sh., Xitoy.

Xitoyda ishlab chiqarilgan.

Oʻzbekistonda importyor: XK MChJ «DNS GLOBAL» (STIR 312372987), 

Toshkent sh., Mirobod tumani, Said Baraka koʻchasi, 34a. Sayt: dns-

shop.uz

Mahsulot Oʻzbekiston Respublikasi qonunchiligi talablariga javob beradi.

Mahsulotlarimiz sifatini yaxshilash maqsadida spetsifikatsiyalar, mahsulot 

haqidagi maʼlumotlar va uning tashqi koʻrinishi foydalanuvchini oldindan 

xabardor qilmasdan oʻzgartirilishi mumkin.

Mahsulot ishlab chiqarilgan (oo.yyyy): v.6

KOʻPROQ BILIB OLING:

Qaydlar uchun

Qaydlar uchun

14 ARDOR GAMING Agile PRO



Qaydlar uchun

ARDOR GAMING Agile PRO 15



dns-shop.uz


	ARDOR GAMING Agile Pro simsiz sichqonchasi
	Foydalanish boʻyicha qoʻllanma
	Ehtiyot choralari
	Texnik xususiyatlar
	Toʻplam tarkibi
	Qurilma sxemasi

	Foydalanishga kiritish
	Sichqonchani ulash
	Simli va simsiz rejimlar
	Quvvatni yoqish
	Dasturiy taʼminot (DT)
	DPI sozlamalari va indikatsiya
	Soʻrov chastotasi
	Yoritgich
	Quvvatlash
	Oʻrnatish, saqlash, tashish (transportirovka), sotish va utilizatsiya qilish qoidalari va shartlari
	Kafolat haqida maʼlumot
	Qoʻshimcha maʼlumot


